
Klang: Sistem Pengawasan Maritim
LautMalaysia (Swasla) yang berfungsi
sebagai sistem rangkaian radar 24 jam
digunakan bagi mengawasi semua je-
nis pergerakan bot atau kapal men-
curigakan di perairan negara di se-
panjang Selat Melaka.
Ketua Pengarah Agensi Penguat-

kuasaan Maritim Malaysia (APMM),
Laksamana Maritim Datuk Mohd Zu-
bil Mat Som berkata, sistem itu akan
digunakan pada Ops Benteng yang
dilaksanakan pihaknya bersa-
ma dengan Polis Diraja Ma-
laysia (PDRM) dan Ten-
tera Laut Diraja Mala-
ysia (TLDM).
Menurutnya, Ops

Benteng itumemba-

bitkan aset sembilan kapal induk, 50
bot pemintas milik ketiga-tiga agensi
di sepanjang kawasan di Selat Me-
laka.
“Bot pemintas diletakkan dalam ke-

adaan bersedia di kapal induk selama
24 jamsupayamudahbergerak apabila
Swasla mengesan pergerakan men-
curigakan di perairan negara.
“Bot pemintas ini tidak ditempat-

kan di jeti kerana kita ingin cepat ke
lokasi dan memintas bot yang men-

curigakan,” katanya kepada
media selepas melakukan
tinjauan persiapan dan
kesiapsiagaan aset
APMM Selangor
yang terbabit dalam
Ops Benteng, ma-

lam kelmarin.
MohdZubil berkata,misi APMMada-

lah untuk menyekat kemasukan pen-
datang asing tanpa izin (Pati) daripada
melangkah ke daratan Malaysia.
“Negara kita sudah menunjukkan

kes Covid-19 yang semakin menurun
dan kita tidak mahu Pati yang datang
bekerja secara haram ke negara ini
membawa wabak itu.
“Mereka ini sudah tentunya tidak

ada saringanCovid-19 dan dibimbangi
akan menyebabkan kes baharu di ne-
gara ini,” katanya.
Beliau turut memberi amaran ke-

pada tekong darat yang menyediakan
penginapan kepada PATImereka akan
terus diburu dan pergerakan mereka
dipantau.

